
Na osnovu Clana 22 Statuta Brcko distrikta BiH - preciS¢eni tekst (Sluzbeni glasnik
Bréko distrikta BiH, broj 2/10), SkupsStina Bréko distrikta BiH na 48. redovnoj sjednici
odrzanoj 30. juna 2011. godine, usvaja

ZAKON
O SPORTU U BRCKO DISTRIKTU BOSNE | HERCEGOVINE

DIO PRVI - OPCE ODREDBE

Clan1
(Predmet)

Ovim zakonom propisuju se osnovni principi u sportu, organizovanje sporta, prava i
obaveze pravnih i fizi¢kih lica u sportu, prava i obaveze sportista, stru¢ni rad u sportu,
organizovanje sportskih takmicenja i sportskih manifestacija, nacin osiguravanja sredstava
za finansiranje sporta i druga pitanja koja se odnose na sport u Bréko distriktu Bosne i
Hercegovine (u daljnjem tekstu: ,Distrikt®).

Clan 2
(Definicije)

Pojedini izrazi upotrijebljeni u ovom zakonu imaju sljedece znacenje:
a) sport obuhvata:

1) sportske aktivnosti i igre organizovane radi postizanja sportskih dostignuc¢a
koja se ostvaruju shodno utvrdenim pravilima kao Sto su: sportska
takmicenja i sportske priredbe,

2) sportske aktivnosti i igre organizovane s ciliem unapredenja zdravlja ili
rekreacije kao Sto su: sportska rekreacija, sport za sve,

3) sportske aktivnosti organizovane za invalidna lica;

4) Skolski i univerzitetski sport;

b) sportist je fiziCko lice koje se bavi sportskim aktivnostima i to kao:
1) ¢&lan pravnog lica koje obavlja sportsku djelatnost uéestvovanja na sportskim
takmicenjima,
2) lice koje obavlja samostalnu sportsku djelatnost u¢estvovanja na sportskim
takmicenjima;
c) ucesnici u sportu su: sportisti, sudije, delegati i sportski treneri;
d) vrhunski sportist je lice koje je na medunarodnim sportskim takmienjima postiglo
vrhunske sportske rezultate, odnosno lice koje je osvajac jedne od medalja na:
1) olimpijskim igrama,
2) svjetskom prvenstvu,
3) evropskom prvenstvu;
e) sportist amater je lice kojem zarada nije cilj bavljenja sportskim aktivnostima, ne
bavi se sportom u vidu zanimanja;
f) sport za lica s invaliditetom je sportska aktivnost u okviru koje se licima sa
invaliditetom obezbjeduju jednake moguénosti za organizovano bavljenje sportom i
sportskom rekreacijom;



)

sportska rekreacija obuhvata organizovane ili individualne sportske aktivnosti djece,
omladine i odraslih gradana, koje se ostvaruju u okviru razli€itih oblika fizickog
vjezbanja i nemaju organizovane takmicarske oblike;

sportski klub je osnovni oblik organizovanja u sportu;

amaterski sportski klub je dobrovoljna, nevladina, neprofitha organizacija koja se
osniva i registruje kao udruzenje gradana za obavljanje sportske djelatnosti u skladu
sa Zakonom o udruzenjima i fondacijama Br&ko distrikta (u daljnjem tekstu: ,Zakon o
udruzenjima®);

sportske aktivnosti su aktivnosti koje obuhvataju fizicko vjezbanje koje se odnosi na
obucCavanje, trening, rekreativne aktivnosti i sportske priredbe koje obuhvataju
sportska takmi€enja i sportske manifestacije;

nosioci sportskih aktivnosti su pravna i fizicka lica registrovana za obavljanje
sportskih aktivnosti u skladu sa zakonom;

sportske djelatnosti su djelatnosti kojima se omogucavaju sportske aktivnosti,
odnosno osiguravaju uslovi za njihovo obavljanje, a naro€ito: obucavanje, planiranje i
vodenje fizitkog vjezbanja, sportsko sudenje, organizovanje sportskih priprema i
takmiCenja, poslovi stru¢nog osposobljavanja, usavrSavanja i informisanja,
naucnoistrazivacki rad, savjetodavne i struéne usluge;

sportski objekat je viSenamjenski otvoren ili zatvoren prostor namijenjen za sportske
aktivnosti;

granski savez je udruzenje pravnih lica u sportu u koje se udruzuju pravna lica koja
obavljaju sportske djelatnosti u istom sportu, a koji radi ostvarivanja zajednickih
interesa u pojedinom sportu narocito: uskladuje aktivnosti svojih &lanica; organizuje,
ureduje i provodi sistem takmicenja; ureduje pitanja koja se odnose na registraciju
sportista, status i odgovornost sportista; promoviSe stru¢ni rad u sportu i brine se o
kategorizovanim sportistima u okviru te grane sporta;

sportska pravila su opcéi akti sportskih saveza, kojima se ureduje obavljanje
sportskih aktivnosti i djelatnosti i ostvarivanje utvrdenih sportskih ciljeva.

Clan 3
(Osnovni principi u organizaciji sporta)

Osnovni principi na kojima se organizuje sport u Distriktu odnose se na:

a)
b)

prava i slobode sportista;

pravo svih gradana da se bave sportom pod jednakim uslovima bez obzira na
nacionalnu, vjersku, rasnu, politicku, socijalnu i spolnu pripadnost;

obavezu Distrikta da materijalnom podrSkom i programima razvoja stvara opce i
posebne uslove za sportske aktivhosti, sportsko napredovanje i usavrSavanje;
autonomnost pravnog lica u sportu, koja se odnosi na utvrdivanje unutrasnjih odnosa
i udruzivanje;

osiguravanje zdravstvene zastite sportista i spreCavanje upotrebe nedozvoljenih
stimulativnih sredstava.

Clan 4
(Javni interes i ciljevi Distrikta u sportu)

(1) Sport u Distriktu je djelatnost od javnog interesa.

(2) Javni interes u sportu Distirikta ogleda se u:

a) razvijanju svijesti gradana o sportu i vrijednostima sporta;

b) doprinosu odgoju, obrazovanju i razvoju djece i omladine;

c) podsticanju i afirmisanju sporta i njegovih vrijednosti kao dijela kulture i
ukupnih materijalnih i duhovnih vrijednosti drustva;



d) oCuvanju zdravlja kao osnove ljudske aktivnosti i oduvanje radne
produktivnosti;

e) izrazavanju stvaralastva i humanog Zivljenja;

f) podsticanju sistematskog i organizovanog bavljenja sportom u slobodnom
vremenu;

g) prezentaciji vrhunskog sportskog stvaralastva na svim nivoima;

h) sistemskom stvaranju uslova za ostvarivanje vrhunskih sportskih rezultata.

Clan 5
(Strategija razvoja sporta i programi razvoja)

(1) Radi ostvarivanja javnog interesa i cilieva u sportu Distrikta donosi se Strategija
razvoja sporta u Brcko distriktu Bosne i Hercegovine (u daljnjem tekstu: ,Strategija“).

(2) Strategija se donosi za najmanje Cetiri godine.
(3) Na osnovu strategije donose se programi razvoja sporta.
(4) Strategiju donosi Skupstina Brcko distrikta BiH na prijedlog Vlade Distrikta.

Clan 6
(Sadrzaj strategije)

Strategijom se utvrduju:
a) osnovna polazista i pravci razvoja sporta;
b) razvojni i stru€ni zadaci u sportu;
c) okvirni kriteriji za vrednovanje programa i finansiranja programa u sportu;
d) nosioci razvoja sporta i mjere kontrole realizacije razvoja sporta.

Clan7
(Medunarodna zasnovanost)

Sport u Distriktu zasniva se na nacelima i standardima utvrdenim u Evropskoj povelji o
sportu, Medunarodnoj konvenciji protiv dopinga u sportu, Evropskoj konvenciji o nasilju i
nedolicnom ponasanju gledalaca na sportskim priredbama, Olimpijskoj povelji i pravilima
medunarodnih sportskih asocijacija i drugim vaze¢im propisima i medunarodnim
dokumentima.

DIO DRUGI - ORGANIZACIJA SPORTA
GLAVA . DUZNOSTI NOSILACA SPORTSKIH AKTIVNOSTI

Clan 8
(Nosioci sportskih aktivnosti)

(1) Nosioci sportskih aktivnosti duzni su prilikom odrzavanja odredene vrste i nivoa
sportskog takmienja osigurati odgovarajuce sportske objekte, sportsku opremu i
rekvizite u skladu s propisima.

(2) Vlasnistvo, posjed ili koriStenje sportskog objekta, sportske opreme i rekvizita
dokazuje se:
a) ispravom u skladu sa zakonom;
b) ugovorom o zakupu za odredeni period u kojem se obavlja sportska
djelatnost.



Clan 9
(Evidencije)

(1) Odjeljenje vodi evidenciju nosilaca sportskih aktivnosti, kao i evidenciju sportskih
stru€njaka, sportskih objekata i sportskih rezultata.

(2) Nosioci sportskih aktivnosti, pored upisa u sudski registar, duzni su se upisati u
evidenciju iz stava 1 ovog Clana.

(3) Pravna i fizicka lica iz stava 1 ovog €lana duzna su Odjeljenju prijaviti sve promjene
koje su vezane za evidencije iz stava 1 ovog ¢lana.

GLAVAIl. PRAVNALICA U SPORTU

Clan 10
(Pravna lica u sportu)

Pravna lica u sportu su:
a) sportski klub, koji moze biti amaterski ili profesionalni;
b) sportski klub invalidnih lica, koji moze biti amaterski ili profesionalni;
c) sportsko drustvo;
d) sportski savezi Distrikta u odredenom sportu (u daljnjem tekstu: ,granski sportski
savez®);
e) sportski savez Distrikta;
f) udruzenja sportske rekreacije.

Clan 11
(Sportski klub)

(1) Osnovni oblik organizovanja u sportu je sportski klub.
(2) Sportski klub moze obavljati sportsku aktivnost amaterski ili profesionalno.

Clan 12
(Nacin osnivanja amaterskog sportskog kluba)

(1) Amaterski sportski klub je dobrovoljna, nevladina, neprofitna organizacija koja se
osniva i registruje, organizuje kao udruzenje gradana za obavljanje sportske
djelatnosti u skladu sa Zakonom o udruzenjima.

(2) Amaterski sportski klub se osniva osnivackim aktom u skladu sa Zakonom o
udruzenjima, Zakonom o sportu u Bosni i Hercegovini i ovim zakonom i registruje se
u Osnovnom sudu Bréko distrikta Bosne i Hercegovine (u daljnjem tekstu: ,Osnovni
sud®).

(3) Amaterski sportski klub mogu osnovati najmanje tri domaca fizi¢ka ili pravna lica.
Clan 13
(Profesionalni sportski klub)

(1) Profesionalni sportski klub osniva se kao pravno lice u sportu, s ciliem obavljanja
sportske djelatnosti.



(2) Profesionalni sportski klub osniva se i registruje kod Osnovnog suda Distrikta u
skladu sa zakonima Distrikta.

Clan 14
(Sportski klub invalidnih lica)

(1) Radi organizovanja sportske aktivnosti invalidna lica mogu osnovati sportski klub
invalidnih lica.

(2) Sportski klub invalidnih lica moze obavljati sportsku aktivnost amaterski i
profesionalno.

(3) Sportski klub iz stava 2 ovog Clana registruje se u Osnovnom sudu u skladu sa
zakonom.

Clan 15
(Sportsko drustvo)

(1) Sportski klubovi mogu se udruzivati u sportska drustva radi uredivanja i ostvarivanja
zajednickih ciljeva i interesa i zajednickog nastupanja u sportu.

(2) Medusobni odnosi i prava sportskih klubova udruzenih u sportsko drustvo, reguliSu se
osnivackim aktom i drugim aktima sportskog drustva.

(3) Sportsko drustvo je nosilac prava koristenja zajedni¢kog naziva i zajedni¢kih simbola,
ako osnivackim i drugim aktima nije drugacije odredeno.

Clan 16
(Granski sportski savez Bréko distrikta Bosne i Hercegovine)

(1) Ako na podrucju Distrikta djeluju najmanje tri sportska kluba u istoj sportskoj disciplini,
moze se osnovati granski sportski savez Brcko distrikta Bosne i Hercegovine.

(2) Granski sportski savez osniva se s ciljem:
a) uredivanja pitanja od zajedni¢kog interesa;
b) zajedniCkog reprezentovanja;
c) uredivanja pitanja organizovanja takmiCenja i statusa sportista u odgovaraju¢im
oblastima;
d) uredivanja drugih pitanja od zajednic¢kog interesa.

(3) Granski sportski savez se osniva u skladu sa Zakonom o udruZenjima i ovim
zakonom.

(4) Na teritoriji Distrikta, u skladu s aktima granskih sportskih saveza na nivou Bosne i
Hercegovine, moze se osnovati vise granskih sportskih saveza.

Clan 17
(Sportski savez Bréko distrikta Bosne i Hercegovine)

(1) Granski sportski savezi i sportski klubovi koji se nisu udruzili u granske sportske
saveze, mogu se udruziti u Sportski savez Brcko distrikta Bosne i Hercegovine (u
daljnjem tekstu: ,Sportski savez®).



(2) Sportski savez se osniva u skladu sa Zakonom o udruzenjima, Zakonom o sportu u
Bosni i Hercegovini i ovim zakonom.

(3) Na teritoriji Distrikta mozZe se osnovati samo jedan Sportski savez.

(4) Nadleznost Sportskog saveza se utvrduje osnivackim aktom, a odnosi da na:

a) utvrdivanje i ostvarivanje politike promovisanja sporta na podrugju Distrikta;

b) promovisanje sporta kod djece i omladine;

c) uskladivanje aktivnosti svojih ¢lanova;

d) objedinjavanje i uskladivanje programa sporta, davanje prijedloga za izradu
programa javnih potreba u sportu i briga o njegovom ostvarivanju;

e) brigu o vrhunskim sportistima i sudjelovanje u stvaranju uslova za bolju
pripremu vrhunskih sportista na medunarodnim sportskim takmicenjima;

f) davanje misljenja na Nacrt strategije iz ¢lana 5 ovog zakona;

g) druga pitanja utvrdena osnivackim aktom.

Clan 18
(Udruzenja sportske rekreacije)

(1) Radi zadovoljavanja potreba gradana za odrzavanjem i poboljSanjem zdravilja i
psihofiziCkin sposobnosti i organizovanja bavljenja vjezbanjem i sportskim
aktivnostima u slobodno vrijeme mogu se osnovati udruzenja za sportske rekreacije.

(2) Udruzenja sportske rekreacije registruju se u Osnovnom sudu, kao udruzenja
gradana u skladu sa Zakonom o udruzenjima i ovim zakonom.

Clan 19
(Sloboda i samostalnost)

Pravna lica u sportu osnivaju se i organizuju slobodno i samostalna su u ostvarivanju svojih
prava i obaveza u skladu s ovim zakonom, Zakonom o udruzenjima i Zakonom o
preduzecima.

Clan 20
(Sticanje svojstva pravnog lica u sportu)

Pravno lice u sportu takav status sti¢e upisom u registar kod Osnovnog suda.

Clan 21
(Radni odnos)

(1) Pravna lica u sportu mogu zasnovati radni odnos sa sportistima, stru¢nim radnicima,
stru€nim i administrativnim osobljem.

(2) Radni odnos se ureduje ugovorom o radu u skladu sa Zakonom o radu Br&ko distrikta

Bosne i Hercegovine (u daljnjem tekstu: ,Zakon o radu®).

(3) Zaposleni imaju sva prava i obaveze iz radnog odnosa propisane zakonom iz stava 2
ovog €lana i ovim zakonom.



GLAVAIIl. FIZICKA LICA U OBLASTI SPORTA

Clan 22
(Fizicka lica)

Fizi¢ka lica u sportu su: sportisti, stru¢ni radnici i sportski radnici.

Clan 23
(Sportist)

Sportist se moze baviti sportskim aktivnostima amaterski ili profesionalno.

Clan 24
(Profesionalni sportist)

(1) Prava, obaveze i odgovornosti profesionalnih sportista reguliSu se u skladu sa
zakonom, sportskim pravilima nadleznog granskog sportskog saveza, pravilnikom o
radu i ugovorom o radu izmedu sportiste i pravnog lica u sportu.

(2) Profesionalni sportist zasniva radni odnos s pravnim licem registrovanim za sportsku
djelatnost, zaklju¢ivanjem ugovora o radu na odredeno vrijeme.

(3) Ugovor iz stava 2 ovog Clana potpisuju sportist i lice ovlasteno za zastupanje pravnog
lica iz stava 1 ovog €lana, a u slu¢aju da je sportist maloljetno lice bez potpune
poslovne sposobnosti, ugovor moZe punovazno da se zaklju€i samo uz pismenu
saglasnost roditelja, usvoijitelja ili staratelja, uz nalaz zdravstvene ustanove kojim je
prethodno utvrdena zdravstvena sposobnost tog lica.

(4) Prilikom zaklju€ivanja ugovora iz stava 2 ovog €lana moze se posebno ugovoriti
davanje naknade sportisti na ime zaklju¢enja ugovora.

(5) Pravno lice iz stava 1 ovog ¢lana duzno je prije zaklju€ivanja ugovora sportistu
obavijestiti o pravima, obavezama i odgovornostima iz stava 1 ovog ¢lana.

(6) Pravno lice iz stava 1 ovog Clana je obavezno da zaklju€i ugovor s profesionalnim
sportistom.

Clan 25
(Sportist amater)

Prava, obaveze i odgovornosti sportista amatera ureduju se zakonom, sportskim

pravilima granskog sportskog saveza i op¢im aktima pravnog lica.

Clan 26
(Struéna lica osposobljena za rad u sportu)

(1) Strucni radnici su stru¢na lica osposobljena za rad u sportu.

(2) Struéni radnici duzni su ispunjavati sljedece uslove:
a) imaiju visoku ili visu Skolsku spremu iz fizickog odgoja i sporta ili
b) imaju visoku ili visu Skolsku spremu iz drugih oblasti i licencu za rad u sportu ili
c) imaju status vrhunskog sportista s licencom za rad u sportu.



(3) Skolovanje kadrova za rad u fiziskom odgoju i sportu, izdavanje diploma i licenci za
rad u sportu obavljaju visokoskolske ustanove.

(4) Struéno usavrSavanje i osposobljavanje u sportu obavljaju visokoSkolske ustanove i
ustanove registrirane za poslove struénog usavrSavanja i osposobljavanja.

Clan 27
(Vrste struénih poslova)

Struc¢ni poslovi u sportu u smislu ovog zakona su:
a) planiranje i realizacija sportskih aktivnosti djece i omladine;
b) planiranje i realizacija sportske obuke;
c) planiranje i treniranje sportista;
d) obucavanje gradana u sportskim znanjima i vjestinama;
e) planiranje i realizacija sportske rekreacije gradana;
f) dijagnostikovanije i provjera psihofizi¢kih i motori¢kih sposobnosti u¢esnika;
g) planiranje i izvodenje korektivhe gimnastike;
h) provodenje pravila u sportu;
i) informatika u sportu;
j) menadZment i marketing u sportu;
k) naucnoistraZivacke djelatnosti.

Clan 28
(Sportski radnici)

(1) Sportski radnici su stru€na lica koja imaju licence za obavljanje odredenih aktivnosti u
sportu, a u skladu s pravilima krovnog sportskog saveza.

(2) Sportski radnici iz stava 1 ovog ¢lana su: sudije, delegati i drugi.

Clan 29
(Zabrana diskriminacije)

(1) Zabranjena je svaka neposredna i posredna diskriminacija sportista u obavljanju
sportskih aktivnosti, s obzirom na neko li€no svojstvo, spol, status, opredjeljenje ili
uvjerenje, uklju€ujuci i diskriminaciju profesionalnih sportista i sportista koji to zele da
postanu u pogledu zapoS$ljavanja, zarade ili uslova rada.

(2) Odredbe ugovora izmedu sportiste i pravnog lica u sportu u kojima se utvrdi
diskriminacija sportiste su niStave.

(3) Odredbe sportskih pravila i opcih akata pravnog lica u sportu kojima se utvrduje
diskriminacija sportiste se ne primjenjuju.

(4) Sportisti koji nema validan ugovor s odredenim pravnim licem u sportu ne moze biti
sportskim pravilima uskraéeno pravo zakljucivanja ugovora o radu s drugim pravnim
licem u sportu, odnosno prelazak u drugo pravno lice u sportu i nastupanje za njega
na sportskim takmicenjima u svojstvu profesionalnog sportiste.

(5) Sportist ima pravo na nadoknadu Stete koju pretrpi aktima diskriminacije iz stavova 1,
2, 314 ovog Clana.

(6) Pravo na nadoknadu Stete iz stava 5 ovog €lana sportist ostvaruje u skladu sa
Zakonom o obligacionim odnosima.



GLAVA IV. PRAVA | OBAVEZE SPORTISTA

Clan 30
(Prava sportista)

Sportist ima pravo da:
a) bude zasticen od svake vrste duhovnog i fizitkog nasilja, ugrozavanja slobode
ljudskog i sportskog dostojanstva;
b) koristi sportske objekte i opremu, usluge stru¢nog rada i zdravstvene zastite u skladu
S propisima;
c) na osnovu slobodno izrazene volje ucestvuje u selekcijama reprezentacije Bosne i
Hercegovine.

Clan 31
(Obaveze sportista)

(1) Sportist je obavezan da se pridrzava opéih i posebnih pravila propisanih ovim
zakonom, pravilima pravnog lica u sportu i praviima medunarodnih sportskih
asocijacija.

(2) Sportist je obavezan da:
a) postuje norme i pravila sportskog ponasanja;
b) redovno trenira i u¢estvuje na takmicenjima;
c) postuje sportska pravila, sluzbena lica i gledaoce;
d) svojim ponaSanjem Cuva ugled sportskog kolektiva i sredine koju predstavlja;
e) saraduje sa zdravstvenim ustanovama i posebnim organima koji provjeravaju
upotrebu nedozvoljenih stimulativnih sredstava.

Clan 32
(Prava i obaveze sportista stranih drzavljana)
(1) U sportskim takmi€enjima u Distriktu mogu u€estvovati i sportisti strani drzavljani.

(2) Prava i obaveze sportista stranih drzavljana reguliSu se ugovorom s pravnim licima u
sportu u skladu s medunarodnim sportskim pravilima.

(3) Sportisti, strani drzavljani, duzni su posjedovati dozvolu za rad izdatu od nadleznog
organa Distrikta.
GLAVAV. ZDRAVSTVENA ZASTITA U SPORTU | ANTIDOPING KONTROLA

Clan 33
(Obavezno obavljanje zdravstvenih pregleda)

(1) U sportskim takmicenjima moze ucCestvovati samo lice za koje je utvrdena opca i
posebna zdravstvena sposobnost u skladu sa Zakonom o zdravstvenoj zastiti Bréko
distrikta Bosne i Hercegovine.

(2) Obavljanje zdravstvenih pregleda sportista, nacin vodenja evidencije i medicinske
dokumentacije sportista realizuje se u skladu s propisima.



Clan 34
(Zabrana dopinga)

(1) Sportistima i svim u€esnicima u sportu zabranjeno je uzimanje nedozvoljenih
stimulativnih sredstava, davanje ili podsticanje njihovog koriStenja u skladu s
pravilima Svjetske antidoping agencije (WADA).

(2) Za pracenje aktivnosti protiv dopinga u sportu nadlezna je Agencija za antidoping
kontrolu, koja je osnovana Zakonom o sportu Bosne i Hercegovine.

GLAVAVI. SPORTSKA TAKMICENJA, SPORTSKE MANIFESTACIJE |
SPORTSKI OBJEKTI

Clan 35
(Cilj sportskih takmiéenja i sportskih manifestacija)

Sportska takmiCenja i sportske manifestacije organizuju se s ciliem afirmacije i
popularizacije sporta i ostvarivanja vrhunskih sportskih rezultata.

Clan 36
(Organizacija sportskih takmicenja i sportskih manifestacija)

(1) Organizovanjem sportskih takmicenja i sportskih manifestacija mogu se baviti, kao
organizatori ili suorganizatori, pravna i fizicka lica registrovana za obavljanje sportske
djelatnosti, u skladu sa zakonom, 8kola i univerzitet za Skolski i univerzitetski sport.

(2) Ukoliko u Distriktu ne postoji pravno i fiziCko lice iz stava 1 ovog &lana, organizovanje
moze preuzeti Sportski savez, pod uslovima koji su propisani ovim zakonom.

Clan 37
(Duznosti organizatora)

Organizator sportskog takmiCenja i sportske manifestacije (u daljnjem tekstu:
,organizator®) je duzan da preduzme mijere koje obezbjeduju nesmetano i sigurno odrzavanje
sportskih takmiCenja i sportskih manifestacija u skladu s ovim i posebnim zakonom.

Clan 38
(Suzbijanje nasilja i nedoli€énog ponasanja gledalaca na sportskim
takmicenjima i sportskim manifestacijama)

(1) Obaveza organizatora sportskih priredaba je sigurnost odrzavanja sportskih
takmiCenja koja podrazumijeva: sigurnost gledalaca, takmiCara i drugih ucCesnika
sportskog takmicenja ili sportske priredbe i stvaranje okruzenja koje spre€ava, suzbija
i sankcioniSe nedolicno ponaSanje, nerede, te nasilje, prije, za vrijeme i nakon
sportskog takmicenja ili sportske priredbe, zastita gledalaca, zastite drugih gradana i
njihove imovine i imovine pravnih lica.

(2) Nacin i mjere za spreCavanje i suzbijanje nasilja i nedoli€nog ponasanja gledalaca na
sportskim takmicenjima i sportskim manifestacijama propisuju se posebnim zakonom.

Clan 39
(Sportski objekat)

Uslovi koje mora ispunjavati sportski objekat su:
a) da ima prostor namijenjen sportskim aktivnostima;
b) da ima neophodne prate¢e sadrzaje u skladu s propisima;
c) daima osiguran pristup objektu za invalidna lica;
d) da ispunjava uslove za sportske objekte propisane aktima medunarodnih sportskih
asocijacija;
e) da ispunjava standarde propisane zakonima i drugim propisima.

Clan 40
(Koristenje sportskih objekata)

(1) Sportski objekti koriste se prvenstveno za sportske aktivnosti.

(2) Nacin i uslovi dodjele na koriStenje sportskih objekata u vlasnistvu Brcko distrikta
Bosne i Hercegovine vrsi se u skladu sa Zakonom o javnoj imovini Br¢ko distrikta
BiH.

GLAVA VIl. SREDSTVA ZA FINANSIRANJE | NADZOR

Clan 41
(Sredstva za finansiranje)

(1) Sredstva za finansiranje sportskih aktivnosti ostvaruju se:
a) od ¢lanarina;
b) iz budzetskih sredstava Distrikta;
c) iz donacija i sponzorstva pravnih i fizi¢kih lica;
d) iz prihoda od zakupnina;
e) od igara na srecu;
f) iz drugih prihoda.
(2) Sredstva za finansiranje iz Budzeta Distrikta osiguravaju se u skladu s Programom iz
¢lana 5 ovog zakona, koji se donosi na osnovu Strategije.

Clan 42
(Priznanje za sport)

(1) Za izuzetan doprinos u razvoju sporta, kojim se afirmiSe Distrikt, utvrduje se
»priznanje za sport* kao najvise sportsko priznanje na nivou Distrikta.

(2) Priznanje za sport se dodjeljuje pravnim i fizickim licima koja obavljaju sportsku
djelatnost.

(3) Priznanje za sport se moze dodijeliti i drugim pravnim i fiziCkim licima zasluznim za
razvoj sporta u Distriktu.

(4) Kriteriji za dodjelu priznanja za sport utvrduju se podzakonskim aktom koji donosi
Vlada Distrikta, na prijedlog Sefa Odjeljenja.

Clan 43
(Nagrada za vrhunske sportske rezultate)
(1) Za postignute vrhunske sportske rezultate dodjeljuje se nov€ana nagrada.
(2) Kriterije za dodjelu nagrade iz stava 1 ovog €lana, iznos nagrade i nacin dodjeljivanja
nagrade utvrduje Vlada Distrikta.

Clan 44
(Nadzor)

(1) Nadzor nad primjenom ovog zakona vrsi Odjeljenje.

(2) Inspekcijski nadzor nad provodenjem ovog zakona vrsi nadlezna inspekcija.

GLAVA VIil. KAZNENE ODREDBE

Clan 45
(Kaznene odredbe)

(1) Nov€anom kaznom u iznosu od 2.000,00 KM do 4.000,00 KM kaznit ¢e se za
prekrsaj pravno lice ako:

obavlja sportsku djelatnost, a nije registrovano i upisano u registar u skladu s
odredbama ovog zakona i Zakona o sportu u BiH (¢lan 9 ovog zakona);
zaklju€i ugovor s profesionalnim sportistom suprotno odredbama c¢lana 24
stava 6 ovog zakona;

obavljanje stru¢nih poslova u sportu prepusti licima koji za to ne ispunjavaju
zakonske uslove (€lan 26 ovog zakona);

vrSi diskriminaciju sportista (¢lan 29 ovog zakona);

ne preduzme neophodne mjere s ciliem zastite sportista u skladu s ¢lanom 30
stavom 1 taCkom a) ovog zakona;

omoguci da na sportskom takmicenju u€estvuje lice za koje nije utvrdena opca
ili posebna zdravstvena sposobnost (¢lan 33 ovog zakona);

dozvoli sportisti upotrebu doping sredstava suprotno ¢lanu 34 stavu 1 ovog
zakona;

organizuje sportska takmiCenja i sportske manifestacije, a da za to ne
ispunjava uslove propisane ovim zakonom i Zakonom o sportu u BiH (&lan 36
ovog zakona);

ne preduzme mjere koje obezbjeduju nesmetano i sigurno odrzavanje
sportskih takmicenja i sportskih manifestacija (¢lan 37 ovog zakona);

ne izvrsi obaveze iz ¢lana 38 ovog zakona;

organizuje sportsku manifestaciju u objektu koji ne ispunjava propisane uslove
(€lan 39 ovog zakona).

(2) Za prekr3aj iz stava 1 ovog Clana kaznit ¢e se i odgovorno lice u pravnom licu
novcanom kaznom od 1.000,00 KM do 2.000,00 KM.

Clan 46
(Nov€ane kazne za fizi¢ka lica)

Nov€anom kaznom od 500,00 KM do 1.500,00 KM za prekrsaje iz stava 1 tacki e), f),
g) i h) ovog €lana kaznit ¢e se fizicko lice.

DIO TRECI — PRELAZNE | ZAVRSNE ODREDBE

Clan 47
(Uskladivanje i donoSenje podzakonskih akata)

(1) Vlada Distrikta je duzna da donese Strategiju iz ¢lana 5 ovog zakona, u roku od jedne
godine od dana stupanja na snagu ovog zakona.

(2) Vlada Distrikta je duzna da donese podzakonski akt iz ¢lana 41 ovog zakona u roku
od Sest mjeseci od dana stupanja na snagu ovog zakona.

Clan 48
(Uskladivanje akata)

Pravna lica u sportu duzna su uskladiti svoje op¢e akte s odredbama ovog zakona u
roku od Sest mjeseci od dana stupanja na snagu ovog zakona.
Clan 49
(Stupanje na snagu)
Ovaj zakon stupa na snagu osmog dana od dana objavljivanja u Sluzbenom glasniku

Bréko distrikta BiH.

Broj: 01-02-425/11
Brcko, 30. juna 2011. godine

PREDSJEDNIK
SKUPSTINE BRCKO DISTRIKTA BiH

Esad Ati¢

